
İÇİNDƏKİLƏR

Hörmətli oxucu,
Bu kitabça icbari tibbi sığorta sistemi ilə bağlı ən çox verilən sualları cavablandırır. 
Kitabçada icbari tibbi sığorta sistemi barədə ümumi məlumat verilir, sistemdən 
istifadə və tibb müəssisəsinə müraciət qaydası nümunələr vasitəsilə izah olunur.

İcbari tibbi sığorta nədir?

İcbari tibbi sığortadan kimlər istifadə edə bilər?

İcbari tibbi sığortadan istifadə qaydası

Mingəçevir şəhər sakininin həyat hekayəsi

İcbari tibbi sığortadan istifadə etmək üçün hara müraciət olunmalıdır?

Göndəriş vərəqəsi nədir?

Ailə həkiminə təhkimolunma qaydası

Xidmətlər Zərfi

İcbari tibbi sığorta haqqı 



Sığortaolunan – sağlamlığı icbari qaydada sığortalanmış fiziki şəxs

İCBARİ TİBBİ SIĞORTADAN KİMLƏR İSTİFADƏ EDƏ BİLƏR:

Azərbaycan Respublikasının vətəndaşları

Azərbaycan Respublikasında qaçqın statusu almış və BMT-nin Qaçqınlar üzrə ali 
komissarının ölkəmizdəki nümayəndəliyi tərəfindən himayəyə götürülmüş əcnəbilər və 
vətəndaşlığı olmayan şəxslər

NƏDİR?
İCBARİ TİBBİ SIĞORTA

İcbari tibbi sığorta sığortaolunanların* 
Xidmətlər Zərfindən istifadə edərək 
tibbi yardım almasını təmin edən 
sistemdir. 

Bütün ölkə ərazisində icbari tibbi sığortadan istifadə etmək mümkündür. 

SIĞORTA



MİNGƏÇEVİR ŞƏHƏR
SAKİNİNİN
HƏYAT HEKAYƏSİ

İCBARİ TİBBİ SIĞORTADAN İSTİFADƏ ETMƏK ÜÇÜN
HARA MÜRACİƏT OLUNMALIDIR?

İCBARİ TİBBİ SIĞORTADAN İSTİFADƏ QAYDASI
İcbari tibbi sığorta sisteminə daxil olan tibbi xidmətlərdən istifadə ardıcıllığını sizə 
Mingəçevir şəhər sakinləri daha aydın izah edəcək. Aşağıdakı həyat hekayəsi ilə tanış 
olun və icbari tibbi sığorta sistemindən istifadə qaydası barəsində məlumatlanın.

Ay kişi, dünəndən
sinəmdə ağrı hiss
edirəm. Qorxuram 

ciddi bir xəstəlik olar.

Gedək 
xəstəxanaya,

kardioloq müayinə
etsin.

Tibb müəssisəsinə getməzdən əvvəl həkimə nə üçün müraciət etdiyinizi özlüyünüzdə müəyyənləşdirin. 
Səhhətinizlə bağlı sizi narahat edən halları izləməyə çalışın. Əvvəlki müayinələrin nəticələri varsa, özünüzlə 
götürün. Düzgün diaqnozun qoyulması üçün şikayətinizi həkimə aydın izah edin. Unutmayın ki, bir sıra 
faktları həkimə deməmək vəziyyəti daha da çətinləşdirə bilər.

Vətəndaş yaşadığı və ya qeydiyyatda olduğu ərazidən asılı olmayaraq ixtisaslaşdırılmış ambulator tibbi 
xidmət (kardioloq, uroloq, oftalmoloq, endokrinoloq və digər ixtisaslı həkimlərin müayinəsi) üçün TƏBİB-in 
tabeliyindəki istənilən dövlət tibb müəssisəsinə göndəriş vərəqəsi olmadan birbaşa müraciət edə bilər. 
Həmin tibb müəssisəsində xidmətin göstərilməsi mümkün olmadıqda Agentliklə müqaviləli özəl tibb 
müəssisələrində göndəriş əsasında xidmət göstərilir. 

Müqaviləli tibb müəssisələrinin siyahısı ilə
tanış olmaq üçün QR KODU oxudun 

TƏBİB-in tabeliyindəki dövlət tibb müəssisələrinin
siyahısı ilə tanış olmaq üçün QR KODU oxudun 

Təcili tibbi müdaxilə tələb olunan hallarda təcili 
və təxirəsalınmaz tibbi yardıma müraciət edin.

Vətəndaş
Vətəndaş



Səhhətinizlə bağlı qeyd 
etdikləriniz sizdə ürəyin işemik 
xəstəliyi əlamətlərinin olduğunu 
göstərir. Dəqiq diaqnozun 
qoyulması üçün müayinələrdən 
keçməlisiniz. Narahat olmayın, 
icbari tibbi sığorta bütün bu 
müayinələrin xərcini qarşılayır. 

Vətəndaş qeydiyyatçıya şəxsiyyət vəsiqəsini
təqdim edərək kardioloqa yaxınlaşır.

Müayinələr nəticəsində bəlli oldu ki, sizdə ürəyin 
işemik xəstəliyi izlənilir. Sizə ürək-damar cərrahına 
müraciət etməyiniz üçün Bakı şəhərindəki tibb 
müəssisələrindən birinə göndəriş verirəm. 

Kardioloq

Kardioloq

Bunun üçün Bakıda hansı xəstəxanaya 
yaxınlaşmalıyam? Mənim bu xidmət üçün nə 
qədər xərcim çıxacaq? Oğlum, bu xəstəxanada 
mümkün deyil? 

Bu əməliyyat TƏBİB-in tabeliyindəki dövlət tibb 
müəssisələrində aparılmır. Əməliyyatın icra 
olunduğu müqaviləli tibb müəssisələrinin 
siyahısı sizə Sığortanın təşkili şöbəsində təqdim 
olunacaq. O siyahıdan istədiyiniz xəstəxananı 
seçə bilərsiniz. Üstəlik də heç fikir etməyin. Siz 
göndəriş vərəqəsi əsasında gedəcəyinizə görə 
Bakıda da xərclərinizi icbari tibbi sığorta 
qarşılayacaq. 

Exokardioqrafiya və
elektrokardioqrafiya kabineti

Həkim ehtiyac olduqda diaqnoz üçün laborator 
analizlər, instrumental diaqnostik və radioloji 
müayinələr təyin edə bilər.

İnstrumental diaqnostik və laborator müayinələr 
üçün vətəndaşa göndəriş verildiyi tarixdən 14 
gündən gec olmayaraq tibb müəssisəsinə 
müraciət olunmalıdır.

Koxlear implant cihazının və endoprotezlərin 
yerləşdirilməsi istisna olmaqla, vətəndaş planlı 
stasionar tibbi xidmət üçün ona göndəriş verildiyi 
tarixdən 20 gündən gec olmayaraq tibb 
müəssisəsinə müraciət etməlidir.

Mingəçevir Şəhər Mərkəzi Xəstəxanası

Pasiyent



Göndəriş vərəqəsi dövlət tibb müəssisəsində vətəndaşa Xidmətlər 
Zərfindəki tibbi xidmətin göstərilməsi mümkün olmadıqda 
həmin tibb müəssisəsinin bu xidmətləri göstərə bilən digər dövlət 
və ya özəl tibb müəssisəsinə verdiyi yazılı göstərişdir. Göndəriş 
vərəqəsinin verilməsi ödənişsizdir!

Göndəriş vərəqəsi hansı hallarda tələb olunur?

Dövlət tibb müəssisəsində yalnız stasionar şəraitdə (xəstəxanada yatış) 
göstərilən tibbi xidmətlər üçün

Özəl tibb müəssisəsində həm ambulator, həm də stasionar şəraitdə 
göstərilən tibbi xidmətlər üçün 

GÖNDƏRİŞ VƏRƏQƏSİ NƏDİR? 

Göndəriş vərəqəsinin etibarlılıq müddəti 10 gündür.

Vətəndaşa özəl tibb müəssisəsində stasionar şəraitdə göstərilən təcili tibbi yardım Xidmətlər 
Zərfinə daxil olduğu halda xidmət icbari tibbi sığortanın vəsaiti hesabına qarşılanır.  

Stasionar şəraitdə təcili tibbi yardım zamanı özəl tibb müəssisələrində göndəriş vərəqəsi 
tələb olunmur. 

Göndəriş ilə özəl tibb müəssisəsində Xidmətlər Zərfi çərçivəsində göstərilən tibbi xidmətə 
görə vətəndaşdan ödəniş tələb oluna bilməz.



Pasiyent icbari tibbi sığorta hesabına angioqrafiya müayinəsindən keçir.

Bakı şəhəri, müqaviləli özəl tibb müəssisəsi



Kardioloq

Kardioloq Aydındır, doktor. Çox sağ olun.

Özünüzü necə hiss edirsiniz?

Çox yaxşı. Özümü qətiyyən 1 həftə əvvəlki kimi
narahat hiss etmirəm. 

Əla. Gəldim həm sizi son dəfə müayinə edim, həm də 
məlumat verim ki, artıq sabahdan evə buraxılırsınız. 
Amma evdə deyilənlərə əməl etməyi unutmayın. Ailə 
həkiminizin də müşahidəsi altında olmağınız tövsiyə 
olunur. Çünki ailə həkimi xəstəliklərin profilaktikası 
ilə məşğul olur. Onun vaxtlı-vaxtında müayinə və 
müalicəsi sizin sağlamlığınız üçün çox önəmlidir. 

1 hәftәdәn
sonra palatada

Bakı şəhəri, müqaviləli özəl tibb müəssisəsi

Pasiyent

Pasiyent



AİLƏ HƏKİMİ KİMDİR?

AİLƏ HƏKİMİNİ NECƏ SEÇƏ BİLƏRƏM?

Ailə həkimi ailənin bütün üzvlərini
müayinə və müalicə edir

Xəstəliklərin profilaktikası ilə məşğul olur

Tibbi göstəriş olduğu halda pasiyenti dövlət tibb müəssisəsində
ixtisaslı həkimin müayinəsinə, eləcə də səlahiyyəti çərçivəsində
birbaşa tibbi müayinələrə göndərir

18 yaşına çatmayan vətəndaşların ailə həkimini seçməsi üçün ərizə onların qanuni 
nümayəndələri tərəfindən verilir.

Ailə həkimini seçmədiyiniz halda “Sığortaolunanların ilkin tibbi-sanitariya yardımı üzrə dövlət 
tibb müəssisəsinə təhkimolunma Qaydası” əsasında ailə həkiminə təhkim olunacaqsınız.

Yaşadığınız yer üzrə ən yaxın poliklinikaya, Ailə Sağlamlıq Mərkəzinə və ya kənd həkim 
məntəqəsinə müraciət edin.

Qeydiyyatçıya şəxsiyyət vəsiqənizi və yaşadığınız ünvan üzrə qeydiyyata dair sənədi
təqdim edin.

Ərizə yazın və ailə həkiminizi seçin. 

Ailə həkimi ixtisasca həkim-terapevt və ya həkim-
pediatrdır. Təcili və təxirəsalınmaz tibbi yardım istisna
olmaqla, səhhətinizdə yaranan narahatlıqla bağlı ailə
həkiminə müraciət edə bilərsiniz.  



İcbari tibbi sığortanın Xidmətlər Zərfindən bütün sığortaolunanlar 
ödənişsiz şəkildə istifadə edə bilərlər. Xidmətlər Zərfinə müxtəlif növ 
tibbi xidmətlər daxildir. 

İCBARİ TİBBİ SIĞORTANIN
QARŞILADIĞI TİBBİ XİDMƏTLƏR

laboratoriya
xidməti 

invaziv radioloji
xidmətlər (angioqrafiya)

fizioterapiya
xidməti 

ilkin
tibbi-sanitariya

yardımı 

təcili və təxirəsalınmaz
tibbi xidmət 

stasionar terapevtik
tibbi xidmətlər

ixtisaslaşdırılmış
ambulator tibbi

xidmət 

stasionar cərrahi
tibbi xidmətlər

Xidmətlər Zərfi ilə tanış olmaq
üçün QR KODU oxudun 



Dövlət və neft sektorunda çalışan işəgötürən və işçilər

Qeyri-dövlət və qeyri-neft sektorunda çalışan işəgötürən və işçilər

Mülki-hüquqi xarakterli müqavilələr əsasında işləri (xidmətləri)
yerinə yetirən fiziki şəxslər

Sahibkarlıq fəaliyyəti ilə məşğul olan fiziki şəxslər

İcbari Tibbi Sığorta üzrə Dövlət Agentliyinin rəsmi internet səhifəsində 
(its.gov.az) kalkulyatordan istifadə etməklə əməkhaqqınızdan və ya 
gəlirinizdən tutulan icbari tibbi sığorta haqqının məbləğini hesablaya 
bilərsiniz.

Heç bir yerdə əmək və ya mülki müqavilə əsasında işləməyən, eləcə də sahibkarlıq 
fəaliyyəti ilə məşğul olmayan şəxslər icbari tibbi sığorta haqqı ödəməkdən azaddır. 
Həmin şəxslərin icbari tibbi sığorta haqqını dövlət ödəyir.

İcbari tibbi sığorta haqqı
ödәyәn әhali qrupları

İcbari tibbi sığorta haqqının məbləği

İcbari tibbi sığorta haqqı ödəməkdən
azad olunan əhali qrupu

İCBARİ TİBBİ SIĞORTA HAQQI

Kalkulyatordan istifadə etmək
üçün QR KODU oxudun 



SABAHA SAĞLAM ADDIMLAYAQ

